
Shri Shyama Stuti

ಶ್ರೀಶ್ಯಾಮಾಸ್ತುತಿಃ

ಶ್ರೀ ಶ್ಯಾಮಸುಂದರ್ಯೈ ನಮಃ .
ಓಂ ನಮಾಮಿ ಕಾಲಿಕಾದೇವೀಮ ಜ್ಞಾನಕಾಲಿಕಾಪಹಾಂ .

ಸರ್ವಾವಭಾಸಿನೀಂ ಜ್ವಾಲಾಂ ಜ್ಞಾನದೀಪ ಪ್ರಜ್ವಾಲಿನೀಂ .. 1..

ಕಾಲಿಕೇ ತ್ವಂ ಜಗನ್ಮಾತಾ ಕಾಲಿಕೇ ತ್ವಂ ಜಗತ್ಪಿತಾ .

ಕಾಲಿಕೇ ತ್ವಂ ಜಗಬಂಧುಃಕಾಲಿಕಾಯೈ ನಮೋಽಸ್ತು ತೇ .. 2..

ಕಾಲಮೇಘಸಮಾನಾಭಾ ಕಾಲೀ ಶ್ರೀ ಶ್ಯಾಮ ಸುಂದರೀ .

ತ್ರಿಕಾಲ ಜ್ಞಾನಜನನೀ ಕಾಲಿಕಾ ಪ್ರೀಯತಾಂ ಮಮ .. 3..

ಸೂರ್ಯಕೋಟಿ ಪ್ರತೀಕಾಶಾ ಚಂದ್ರಕೋಟಿ ಸಮಾನನಾ .

ಅಗ್ನಿಕೋಟಿಸಮಾ ಘೋರಾ ಕಾಲಿಕಾ ಪ್ರೀಯತಾಂ ಮಮ .. 4..

ಚಂದ್ರಾರ್ಕ ವಹ್ನಿ ನಯನಾ ತಾಪತ್ರಯ ವಿನಾಶಿನೀ .

ಮಲತ್ರಯಾಪಹರ್ತ್ರೀ ಚ ಕಾಲಿಕಾ ಪ್ರೀಯತಾಂ ಮಮ .. 5..

ಚಿತಿಶಕ್ತಿಃ ಸ್ವತಂತ್ರಾ ಚ ಪಂಚಕೃತ್ಯ ವಿಧಾಯಿನೀ .

ವಿಶ್ವಾಕಾರಾ ವಿಶ್ವೋತ್ತೀರ್ಣಾ ಕಾಲಿಕಾ ಪ್ರೀಯತಾಂ ಮಮ .. 6..

ದೇವಪಿತೃಪಥೋರ್ಮಧ್ಯೇ ಹಂಸಾವಾಹನಚಾರಿಣೀ
ವಿದ್ಯುದ್ರೂಪಾ ಸುಸೂಕ್ಷ್ಮಾ ಚ ಕಾಲಿಕಾ ಪ್ರೀಯತಾಂ ಮಮ .. 7..

ಚಿದ್ರಸಾಽಽಶ್ಯಾನಭಿನ್ನಾ ಚ ಘಟಪಟಾದಿ ರೂಪಿಣೀ
ಮೃತ್ಸ್ವರ್ಣಜಲವದೇಕಾ ಕಾಲಿಕಾ ಪ್ರೀಯತಾಂ ಮಮ .. 8..

ಪುರತ್ರಯಾಶ್ರಯಾ ದೇವೀ ತ್ರಿಪುರಾ ತ್ರಿಪುರಾಂತಕಾ
ತ್ರಿವೇದಜ ಜನನೀ ವಿದ್ಯಾ ಕಾಲಿಕಾ ಪ್ರೀಯತಾಂ ಮಮ .. 9..

ದಾಕ್ಷಾಯಣೀಯಜ್ಞಹರ್ತ್ರೀ ಸರ್ವದೇವ ಭಯಂಕರೀ
ಗೋಪಿತಾಽಽಕೃತಿರೀಶಾನೀ ಕಾಲಿಕಾ ಪ್ರೀಯತಾಂ ಮಮ .. 10..

ಹಿಮಾದ್ರಿತನಯಾ ಗೌರೀ ತಪಸಾ ತೋಷಿತೇಶ್ವರೀ
ತ್ರಿಜಗಜ್ಜನನೀ ದುರ್ಗಾ ಕಾಲಿಕಾ ಪ್ರೀಯತಾಂ ಮಮ .. 11..

ನಾರಾಯಣೀ ಮಹಾಲಕ್ಷ್ಮೀಃ ಸರ್ವಕಾಮ ಪ್ರದಾಯಿನೀ
ತ್ರಿಸಂಧ್ಯಾ ವೈಖರೀ ಧಾತ್ರೀ ಕಾಲಿಕಾ ಪ್ರೀಯತಾಂ ಮಮ .. 12..

ಅರಿಶಂಖಕೃಪಾಣಾಸಿ-ಶೂಲಪಾಶಾಬ್ಜಪಾಣಿಕಾ

ರಕ್ತಪಾತ್ರಕರಾ ಚೈವ ಕಾಲಿಕಾ ಪ್ರೀಯತಾಂ ಮಮ .. 13..

ಚಂದ್ರಾರ್ಧಕೃತಚೂಡಾ ಚ ಕಪಾಲ ಮಾಲ ಧಾರಿಣೀ
ಅಟ್ಟಾಟ್ಟಹಾಸಿನೀ ಭೀಮಾ ಕಾಲಿಕಾ ಪ್ರೀಯತಾಂ ಮಮ .. 14..

ಪ್ರೇತಾಸನಸಮಾರೂಢಾ ಪ್ರೇತಭೂಮಿವಿಹಾರಿಣೀ
ತ್ರಿಜಗದಗ್ರಾಸಿನೀ ಘೋರಾ ಕಾಲಿಕಾ ಪ್ರೀಯತಾಂ ಮಮ .. 15..

ಮಹಾಕಾಲಸ್ವರೂಪಾ ಚ ಮಹಾಕಾಲ ಕ್ಷಯಂಕರೀ
ಮಹಾರೌದ್ರೀ ಚ ಚಂಡೀ ಚ ಕಾಲಿಕಾ ಪ್ರೀಯತಾಂ ಮಮ .. 16..

ತ್ರಿಕೋಟಿದೇವಜನನೀ ತ್ರಿಕೋಟಿ ದೇವ ನಾಶಿನೀ
ತ್ರಿಕೋಟಿ ದೇವತಾರೂಪಾ ಕಾಲಿಕಾ ಪ್ರೀಯತಾಂ ಮಮ .. 17..

ಜ್ವಾಲಾಮುಖೀ ಸ್ವರೂಪಾಚ ಮಹಾಪಾತಕನಾಶಿನೀ
ಮೋಹಾಂಧಕಾರಶಮನೀ ಕಾಲಿಕಾ ಪ್ರೀಯತಾಂ ಮಮ .. 18..

ಜಯತು ಜಯತು ಶ್ಯಾಮಾ ಕಾಲಮೇಘಾವಭಾಸಾ
ಜಯತು ಜಯತು ದೇವೈಃ ಸ್ತೂಯಮಾನ ಪದಾಂಬ್ಜಾ .
ಜಯತು ಜಯತುಯೋಗಿಹೃತ್ಕಜಾಂತರ್ನಿರ್ವಿಷ್ಟಾ
ಜಯತು ಜಯತು ಮಾತಾ ಕಾಲಿಕಾ ಕಾಲಹರ್ತ್ರೀ .. 19..

ಇತಿ ಶ್ರೀ ಶ್ಯಾಮಾಯಾಃ ಸ್ತುತೀ ರಾಜಾನಕ-
ವಿದ್ಯಾಧರ ವಿರಚಿತಾ ಶಿವದಾಽಸ್ತುತರಾಂ .

ಓಂ ತತ್ಸದ್ ಓಂ ..

Encoded and proofread by Girdhari Lal Koul glkoul.18 at gmail.com

Shri Shyama Stuti

pdf was typeset on November 22, 2022

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

